
РОЛЬ И СУЩНОСТЬ РЕМЕСЛА ЛОСКУТНОГО ШИТЬЯ В 

КАЗАХСКОЙ КУЛЬТУРЕ 
 

Аннотация: В статье анализируется национальное искусство 
казахского народа, в том числе роль и сущность сакрального ремесла 
лоскутного шитья. Ремесло лоскутного шитья рассматривается как один 
из основных видов культуры казахского народа, описывается как 
сакральное искусство, играющее особую роль в воспитании, сознании и 
менталитете нашего народа, тем самым доказывается его глубокое 
значение в казахском обществе. Наряду с этим исследована история 
возникновения ремесла лоскутного шитья и классификация его видов. 
Автор описывает значение каждого вида лоскутного шитья. 

Ключевые слова: история, культура, лоскутное шитье, искусство, 
традиция. 

 
ROLE AND ESSENCE OF THE CRAFTS OF PATCHWORK  

IN KAZAKH CULTURE 
 
Annotation: The article analyzes the national art of the Kazakh people, 

including the role and essence of the sacred craft of patchwork. The craft of 
patchwork is considered as one of the main types of culture of  the Kazakh 
people, is described as a sacred art that plays a special role in the education, 
consciousness and mentality of our people, thereby proving its deep 
significance in Kazakh society. Along with this, the history of the emergence 
of the craft of patchwork sewing and the classification of its types have been 
studied. The author describes the meaning of each type of patchwork. 

Keywords: history, culture, pathwork, art, tradition. 

ҚАЗАҚ МӘДЕНИЕТІНДЕГІ ҚҰРАҚ ӨНЕРІНІҢ ОРНЫ МЕН МӘНІ 
 

Әр ұлттың, әр елдің өз дәстүрлі өнері сол халықтың  ежелден 
келе жатқан өмірінің, салт - дәстүрінің, өзіндік болмысының, жеке 
қалыптасқан көзқарасының айқын бейнесі болып табылатыны сөзсіз. 
Уақыт өте келе қоғам дамуы да жеделдейтіні анық. Қазіргі уақытта еліміз 
үздіксіз даму үстінде. Қандай қоғамда да өткені мен қазіргісін қадір тұту 
қоғамның негізгі міндеті. Қоғам өздігінен дамымайтыны белгілі, оны 
қашанда дамытатын өзіміз, яғни адам. 

Қай уақытта болмасын келешек ұрпақтың рухани байлығы мен 
мәдениетіне, сапалы да, саналы ұлттық ойлауды қабілеті мен біліміне, 
іскерлігі мен шеберлігіне байланысты үкімет шығарып жатқан 
бұйымдарға қарағанда халықтың өз қолымен, өз шеберлігін сомдай 
отырып жасаған бұйымдары жоғары бағалануда.  Жаңашаланған, жаңа 
көзқараспен қарайтын заманда өмір өзінің жаңа талаптарын көрсетуде... 
Қоғамның бұл уақыттағы негізгі міндеті, қалыптасқан өнердің өткен 
уақыттағы келбетін қазіргі уақытқа, яғни бүгінгі күнге сай етіп жаңарту.  

Өнер - бұл адамның ісі, әрекеті және өмірі. Өнердің көмегімен 
адам баласы біршама затты үйрене алады. Мысалы, әлемге көзқарасы, 
бостандықты, демалуды, серігуді үйреніп, жаңа нәрсе жасауға шабыт 
алады. Сонымен қатар, өнер мен адамның арасындағы байланыс өте 
маңызды, әрі оны елеусіз қалдыруға болмайды. Өнер адамның ішкі жан 
дүниесін түсінуге көмек беретін бірден-бір шығармашылық құралы. 
“Өнерді үйрен де жирен” деген дана халқымыз. Әсіресе қыз-
келіншектердің он саусағынан өнері тамып, іс тігіп, ас әзірлеуде 
шеберлігін танытқаны  орынды. Қолөнердің қай түрі болмасын халықтың 
өмірімен, тұрмыс тіршілігімен бірге жетіліп келеді. Қолөнердің соның 
ішінде құрақ өнерінің әдемілігі, әсемдігі, тұрмыста да өз қажеттілігін 
айқын көрсеткендігі, қазақ халқына рухани ләззат алып келген (1-сурет). 
Берілген суретке көз жүгіртіп қараған адамға топтамадағы қиыла тігілген 
ою - өрнек, оның орналасу ерекшелігі, құрақпен бірлесе жасалуы үлкен 
мән мен мағынаға ие болатынын түсінеді. Бұл адамзат дүниесінің 
табиғатпен бірге, бұрынғы заманнан келе жатқан қарым - қатынасты, 
көңіл - күйді, адам жан дүниесіндегі тылсым күштердің бірлігін көруге 
болады.  

1-сурет 
  

Қолөнердің ішіндегі құрақ өнерінің қыр-сырына өзім құрақ құрап 
білгеннен бастап қызығушылықпен кірістім. Бұл киелі өнердің түрі, қазақ 
қоғамындағы ойып орын алатын қолөнердің күрделісі, мән-мағынасы да 
терең болып келеді [1,121].  

Құрақ өнері қазақ халқындағы көптеген қолөнерінің  ішінде 
алатын орны ерекше, ол өнер ұлттың өзіне тән меншігі болып табылады. 
Халық үшін мәдени дәреже қашанда жоғары. Мәдени дәреже өскен 
сайын, қолөнерде дамып отыратыны сөзсіз. Қазіргі таңда құрақ өнерін 
өткен заманнан бетер бағалайтыны, бұл өнер түрінің сұранысқа ие 
екенінен айқын көреміз. Себебі, қазақтың қаракөз бойжеткендері 
ұзатылғанда құрақпен құралып тігілген қызылды, жасылды көрпешелер 
сәннен бұрын, ырымдалып берілуде.   

"Құрақ" сөзі қандай мағына береді? Қазақ тілінде құрақ сөзі екі 
мағынада қолданыста  жүреді. Біріншісі, көлдің жағасындағы құрақ, 
екіншісі, мата қиындыларынан құрап жасайтын өнер түрін айтамыз. 
"Құрақ" дегеніміз - үлкен үнемділікпен, шығынсыз, қалдықсыз өнім 
шығарудың түрі болып табылады. Құрақтың 200-ге жуық түрі бар. 
Қазақта әрбір құрақ пен оюларға атау берген: ши құрақ, ірі құрақ, құдық 
құрақ, қарға құрақ, қызғалдақ құрақ, үшбұрыш құрақ, сегізжапырақ 
құрағы, жұлдызша құрағы, тырна т.б. Қазіргі уақытта заман өзгерген 
сайын, шеберлер әр түрлі құрақ түрлерін ойластырып, небір әдемі 
бұйымдар жасауда. Қазақ халқы ырымға көп мән беретіндіктен болар, 
өнер, дәстүрдің өзін белгілі бір сенімдерге ұштастырады. Құрақтың 
көбінде үшбұрышты кесінділерден құралатыны – ол үш ғалам тұтастығын 
білдіреді. Яғни су, жер және ауа. Бұл үшеуі бір болса, құрақ көрпе 
төсенген үйдің де бірлігі бекем болады. Қазақ қадірлі қонағының астына 
міндетті түрде құрақ көрпе төсеп отырған. Ол "қонақтың жақсы қасиеті 
үйде қалсын, үйдің қасиеті қонаққа жұқсын" деген наным. Байқаған 
жанға, құрақ құрауды киелі өнер деуіміздің сыры осы.  Шындығында, 
қазақ халқының өнердегі маңызы ерекше екені айдан анық. Себебі, 
қазақты қазақ ететін "өнер" деп білемін. Киелі өнер қашанда өз 
құндылығын жоғалтпайды.  

Қазақтың құрақ құрау өнерінің киелілігін айтсақ, көп ретте 
аналарымыз құрақты қайтыс болған адамның жаназасында "жыртыс" 
ретінде үлестірілетін кесінді материалдардан тігетін болған. Оның 
артында үлкен сенім жатыр. "Дүниеден озған жанның бар қадір-қасиеті 
ұрпаққа сол жыртыс арқылы берілсін" деген ниет болып табылады. Оның 
үстіне жыртысты тек жасы үлкен, 80-90 жыл өмір сүрген үлкендердің 
садақасында тарататын болған. Бұл дәстүр қазіргі уақытта да жалғасын 
тауып келе жатыр. Тұрмысқа шығып бара жатқан бойжеткеннің артынан 
құрақ көрпелерді дайындаймыз. Бұл ретте үлкен мән-ағына жатыр. 
Кеткен қыз барған жерінің ұрпағын таратып, құрақтай құралып кетсін 
деген наным бар. Сонымен қатар, бала құтаймай жүрген отбасыларда 
кішкентай нәресте өмірге келісімен оны қызылды-жасылды бірнеше 
түстерден құрап тіккен көрпешеге орайды. Тіл мен бәледен, адамның 
назарынан сақтайды деген сенім бар. 

Аталмыш өнер үлкен шыдамдылықты, төзімділікті, дәлдікті, 
өткірлікті қажет етеді. Құрақ құрай алған адамның құрақ өнері оның 
мінезіне, денсаулығына  тигізер пайдасы өте зор. Бұл медицинада дәлел 
тапқан тұжырым болып табылады. Құрақ құрау өнері әйел адамды 
ысырап етуден тыйып, үнемдеуге үйретеді. Сабырлыққа, төзімділікке 
баулиды. Шеберлер қиялының ұшқырлығына қарай түрлі формада құрақ 
жасайды. Сол құрақтың көрінісіне атау береді. Жануарға да, гүлге де 
ұқсатып жасайды (2-сурет). Олардың атауы бөлек болғанымен, мағынасы 

бір. Астарында жоғарыда айтқанымдай, құрақтай құралып, бірге, береке-
бірлікте болсын деген таза ниет бар.Сондай-ақ, қазақ халқының 
табиғатынан ерекшеленіп тұратын болмысы құрақ өнеріне ою-өрнекті 
қоса жасаған бұйымдары тіпті керемет. Қосыла жасалған екі әдемілік бір-
бірін толықтырып тұрары сөзсіз. Бұл суретте зер салсаңыз, таза ши 
құрақпен тігілген толық қыз жасауының топтамасы көрсетілген. Ең әдемі, 
жеті түспен құралған топтаманың өзіндік ақпараты бар. 
 

 
 

2-сурет 
  

"Ою" және "өрнек" деген сөздердің мағынасы бір. Бұл сөздің 
ұғымында бір нәрсені ойып, кесіп алып жасау немсе екі затты оя кесіп 
қиюластырып жасау, бір нәрсенің бетіне ойып бедер түсіру деген мағына 
жатады [2,15]. Өнер арқылы қазақ елі өзінің ұлттық құндылығын, қайдан 
екенін, кім екенін жеткізе алды. Өнерсіз бірде - бір ұлт жоқ, болғанда 
емес... Өмірдегі әдемілікті бағалап, оның мән-мағынасына үңілу үшін, 
рухани жетілу үшін өнер керек.  Соның ішінде алтыбұрыш, бесбұрыш, 
төртқұлақ, қырықмүйіз, айыр, қаңқа, ботагөз, қошқар мүйіз және т.б 

жатқызамыз. Ою-өрнекті қазақ халқы киімнен бастап, тұс киіз, текемет, 
жаулық, киіз, кілемше, көрпелерге, жастықтарға қолданып келеді. 

Ою-өрнек қайдан шыққан?  Қазақ халқы жері от, суы мол 
жайылым қуып, кең сахарада жүріп жер-суының  қадір қасиетін жетік 
білген, жайлы қоныс іздей жүріп, өсімдік қасиетін мол байыптаған. 
Өнерді құрметтеген халық шеберлерді де ізгі ілтипатпен елдің құрметті 
адамдарының қатарына қосты. Әрине, халықтың қолөнерді қажет ететін 
тамаша үлгілері көп. Солардың табылмай, танылмай жатқан түрлері де 
баршылық [3, 24]. 

Қазақ халқының ою-өрнек өнері байырғы  ұлттық өнерлерінің 
ішінде ең ежелігі, әрі кең тараған саласы. Бұл ұлтымыздың мәдени 
дамуының шежіресі, эстетикалық мәні зор өнер. Бүгінгі  таңда қазақтың 
230-дай оюының ежелден келе жатқан атаулары бар [4, 198]. Бұл тұста 
кұрақ өнеріне көркемдік, әдемілік, сұлулық рең беріп тұратын ою-
өрнектер түрлерін көрсетсек: жұлдызды гүл, сынық мүйіз, сыңар мүйіз, 
қошқар мүйіз,қырық мүйіз, төртқұлақ, құсқанаты, су өрнегі. Осындай ою 
- өрнек түрлерін құраққа қосып, үйлестіріп жасау жасалған бұйымның 
құндылығын көрсетеді. 

Заман талабына сай, қазіргі таңда құрақты қалдықтан емес, қас 
шеберлер арнайы матаны таңдап алып, түс үйлесімдері бойынша көздің 
жауын алатындай дүниелер даярлайды. Құрақ көрпеге қосып, құрақ 
жастықтардың әр түрлі формасын келтіре отырып тігед.і Бүгінгі таңда 
сұранысқа ие болып отырған құрақ көрпелердің сатылымдағы бағалары 
да арзан емес... 

Сонымен қатар, қазақ ұлттық қолөнерінде ғасырлар бойы 
қолданылып келе жатқан бояудың түрлері бар. Ақ, жасыл,сары, 
қызыл,көк т.б. Әр бояудың өзіндік символдық мәні бар. Ақ түс 
ақиқаттың, тазалалықтың, пәктіктің белгісі, сары түс алтынның, 
молшылықтың, нанның белгісі десе, жасыл түс көктемнің, жастықтың, 
кең даланың символы ретінде қолданылған. Бұл символдық түстер күні 
бүгінге дейін мән-мағынасын жоғалтпаған, әлі жалғасып келе жатыр. 

Құрақ құрау өнерін дымытып, насихаттап жүргендегі 
мақсатымыз қазақтың баға жетпес, мән мен мағынаға толы өнерін сақтап, 
дәстүрімізді жалғастыру бүгінгі жастарды тәрбиелеу. Бұл өнер түрін өз 
тәжірибемде пайдаланып, құрақ құрайтын болғандықтан  қоғам үшін 
мағынасы мен маңызы ерекше екенін жақсы білемін. Бұл өнер ұзақ 
ізденісті, ыждағатты қол еңбегін, төзімділікті, сабырлықты, 
шыдамдылықты қажет ететін іс. Шын шеберлікке қоса, әдемілік пен 
әсемдікті сүйуді талап етеді. Қазағымның құрақ өнерінен түйген пікірім: 

– құрақ өнері өте нәзіктікті, әдемілікті, сұлулықты көрсете 
біледі;  

– құрақ өнері ысырапшылдық, үнемділік мәселелерін алға 
қояды; 

– құрақ өнері денсаулыққа үлкен пайдасын тигізеді; 
– құрақ өнері  ырым, салт-дәстүр мәселелерінде үлкен роль 

атқарады; 
– құрақ өнері  шыдамдылықты,сабырлықты, шеберлікті 

талап етеді; 
– құрақ өнері әсемдікпен қатар жобалау, шамалау, түстер 

жарасымдылығын жақсы айыра білуге үйретеді. 
Төменде берілген сүретте ең күрделі екі түрлі құрақпен құралған, 

оған қоса оюмен топтастырылған топтама берілген. Құрақтағы айта 
кететін ерекшелік, тігілген дүниені кез - келген жерден сөге салмайды. 
Оның үлкен сыры бар. Бұл өнердің құндылығы да сол болмақ (3-сурет). 

 

 
 

3-сурет 
 

Адам өнердің қай саласымен айналыспасын, ол оған рухани азық 
болады. Себебі, өнердің әр саласы адамға табиғатты, әлемді, айналаны 
тануға көмектеседі. Жағымды мен жағымсыз эмоцияларды айыра алатын 
болады. Сол арқылы адам дамиды, көркейеді. Қай жағынан алып 
қарасақта, өнер қазақ тарихында қазақтың бойында болған және ерекше 

https://melimde.com/oitu-netijelerin-diognostikalaudi-mazmndi-salasimen-sejkes-baf.html
https://melimde.com/mikropreparat-ezirleu.html

роль атқарып келеді. Кез келген  жерде өз өнерін көрсетіп, талайды 
тамсандырған ұлттың біріміз.  Себебі, қазақ өнерсіз өмір сүрмеген. Өнер 
арқылы өзінің махаббатын, сағынышын, шеберлігін көрсете білген. 
Нақтылай келсек, өнердің адамзат тарихындағы маңызы да, ролі де аса 
зор әрі пайдалы. Сондықтан, бүгінгі ұрпақ өзінің ұлттық сезімін, мінез-
құлқын, өзінің тілін, дәстүрін жоғалтпауы керек деп түсінемін. 

